
Shri Rajnistutih

ஶ்ரீராஜ்ஞீஸ்துதி:

ௐ ஸம்ஸாரஸாக³ரமஹம் தரிதும் ஸுநௌகாம்
ராஜ்ஞீம் நமாமி ஶிரஸா ஶிவஸுந்த³ரீம் த்வாம் ।
ஸர்வேஶ்வரீம் ஸகலலோகஸுக²ப்ரதா³த்ரீம்
த்வாமேவ தே³வி ஸததம் ஶரணம் ப்ரபத்³யே ॥ 1॥
மாத: பயோத⁴ரயுக³ம் பிப³து த்வதீ³யம்
நாகா³நநர்துமுக²வத்ஸலபுத்ரயுக்³மம் ।
நிர்ணேஜநாம்பு³ந இஹ ஸ்ப்ரு’ஹயாம்யஹம் து
த்வத்பாத³பத்³மயுக³ளஸ்ய ப⁴வாக்³நிஶாந்த்யை ॥ 2॥
மாதஸ்த்வதீ³யபரிதோஷவிஶேஷலப்³தே⁴
ச²த்ரே ப்ரஹ்ரு’ஷ்யது ஸதா³ ப⁴க³வாந்ஸுரேந்த்³ர: ।
பீயூஷவர்ஷணகராத்தவ தே³வி பாத³-
ச்ச²த்ராத்³விநா கிமபி ராஜ்ஞி ந நாம யாசே ॥ 3॥
மோஹாடவீவிகடஸங்கடபீடி³தோऽஹம்
ராஜ்ஞீ ப்ரபந்நபரமார்திஹரா த்வமேகா ।
ஜாஜ்வல்யதேऽம்ப³ஹ்ரு’த³யார்திகரோ மமாந்த:
பாபாக்³நிரேஶி ஶமயைநமமாஸ்வரூபே ॥ 4॥
ஆராரடீமி கருணம் ப⁴வதாபதப்த:
ப்ரோல்லாலபீமி பதிதோ ப⁴வது:³க²ஸிந்தௌ⁴ ।
மோமோர்மி ராஜ்ஞி லுடி²தோ ப⁴வஸர்பத³ஷ்ட-

ஸ்த்வாமந்தரேண ஶரணம் மம க: ஶரண்யே ॥ 5॥
ராஜ்ஞி ப்ரபந்நவரதே³ஸுக்ரு’தாத³பர்ணாம்
த்வாமாஶ்ரிதோऽஸ்மி ஸுசிராத்து மஹத்³விசித்ரம் ।
கிம் நாஸ்மி பை⁴ரவி ரு’ணைஸ்த்ரிவிதை⁴ர்விமுக்த:
பாஶைரிவோத்கடவிஷாக்தபு⁴ஜங்க³மாநாம் ॥ 6॥

ஶ்ரீராஜ்ஞீஸ்துதி:

ராஜ்ஞி ப்ரஸீத³ நதஸௌக்²யகரே ம்ரு’டா³நி
ருத்³ராணி ரோக³ஹரணே சதுரே ப்ரஸீத³ ।
ஶர்வாணி ஸர்வஜநபாபஹரே ப்ரஸீத³
கௌ³ரி ப்ரஸீத³கு³ணகௌ³ரி ஶிவே ப்ரஸீத³॥ 7॥
கல்யாணி ராஜ்ஞி ஜக³தீ³ஶ்வரி விஶ்வமாத-
ஸ்த்வாமந்தரேண நஹி தே³வி ஸுக²ம் ஜநஸ்ய ।
புத்ரஸ்ய து:³க²ஹரணே ஸததோத்³யதா த்³ராக்
மாதைவ ஹி ஸ்நுதகுசா நு ப⁴வத்யவஶ்யம் ॥ 8॥
ராஜ்ஞஷ்டகமித³ம் புண்யம் ய: படே²த்³த⁴ர்ஷபூரித: ।
ஸோऽத்ர த்³ராக் ப்ராப்நுயாத்காமாந்பரலோகே ச ஸ்வர்க³திம் ॥ 9॥
இதி ஶ்ரீராஜ்ஞீஸ்துதி:ஸம்பூர்ணா ।

